Ny Mpisolovava Antsika

| Jesosy no “Mpisoronabe izay nekentsika” (Hebreo 3:1). Ny
fiekentsika dia miantso an'i Jesosy ho Mpisoronabentsika,
nefa ny mifanohitra amin'izany, indrisy, dia marina koa.
Raha tsy miaiky isika, dia tsy manana Mpisoronabe. Tsy hoe
nitsahatra tsy ho Mpisoronabentsika akory Jesosy, fa tsy
nomentsika fahafahana lzy ho Mpisoronabentsika.

Izy no Mpisoronabe izay nekentsika. Raha milaza ny marina
amin’ny vavantsika amin’ny finoana isika, araka ny Soratra
Masina, dia nandidy mandrakizay ny Tenany i Jesosy mba
hahita fa tsy ho alaina baraka na oviana na oviana isika —
dia hiaina mandrakariva izay ekentsika. Fa raha tsy milaza
ny marina isika, avy eo, indrisy, hangina ny molotry ny
Mpisoronabentsika. Tsy manana na inona na inona
holazaina ho antsika any an-danitra Izy.

* Fivoriana fampaherezam-panahy

Antsoina koa hoe “Mpisolovava” antsika i Jesosy (1 Jaona
2:1). Ny teny hoe mpisolovava dia mitovy amin'ny teny
maoderina hoe mpisolovava. Jesosy ho manam-pahaizana
momba ny lalana izay eo mba hisolovava ny raharahantsika
any an-danitra. Tsy mbola very raharaha lzy. Fa raha tsy
manao fiekena isika, dia tsy manana raharaha ho arovana
Izy, ka lasa manohitra antsika ho azy ny raharaha.

Hitantsika ny maha-zava-dehibe ny fiekena; noho izany, dia
zava-dehibe tokoa ny handinihantsika ity andalan-teny
fahatelo ity hoe “Andao isika” ao amin’'ny Hebreo:

"Aoka isika hihazona ilay efa nekentsika."
(Hebreo 4:14)

Ity fitsipika momba ny fiekena marina ity dia manana
toerana ivony eo amin’ny filazantsara, ary koa eo amin'ny
fiainantsika ny famonjena. Raha ny marina, tsy misy
famonjena raha tsy misy fiekena marina.

Misaotra Anao, Jesosy 6, fa lanao no Mpisoronabe izay
nekenay. Manambara aho fa rehefa miteny amim-pinoana
amin’ny vavako araka ny Soratra Masina aho, dia efa
nanendry ny Tenany mandrakizay Jesosy mba hiainako izay
ekeko. Hihazona mafy ny fiekeko aho, amin’ny anaran'i
Jesosy Kristy, Amena.

